
ꦱ꧀ꦱꦶ꧈ꦢꦺꦤꦺꦥꦏꦺꦤ꧀ꦢꦼꦭ꧀ꦭꦤ꧀ꦮꦲꦸꦲꦶꦁꦏꦁꦏꦛꦃꦮꦺꦴꦤ꧀ꦠꦼꦤ꧀ꦲꦶꦁꦥꦶꦁꦒꦶꦂꦭꦺꦥꦺꦤ꧀ꦲꦶꦁꦏꦁꦥꦿꦶꦩ꧀ꦥꦺꦤ꧀ꦢꦸꦤꦸꦁꦔꦶꦥꦸꦤ꧀꧈
꧋ꦩꦼꦤꦮꦶꦤꦶꦠꦶꦏ꧀ꦏꦛꦃꦲꦶꦁꦫꦮꦲꦶꦁꦏꦁꦲꦟ꧀ꦝꦥ꧀ꦲꦟ꧀ꦝꦥ꧀ꦲꦶꦁꦥꦱꦶꦱꦶꦂꦫꦶꦥꦸꦤ꧀ꦠꦤꦃꦯꦸꦩꦠꦿꦲꦶꦁꦏꦁꦮꦺꦠꦤ꧀ꦱꦂꦠꦏꦛꦃꦲꦶꦁꦮꦤꦒꦿꦺꦁ꧈ꦔꦤ꧀ꦠꦺꦴꦱ꧀ꦏꦢꦺꦴꦱ꧀ꦧꦺꦴꦠꦼꦤ꧀ꦏꦺꦔꦶꦁꦢꦶꦥꦸꦤ꧀ꦲꦸꦮꦸꦤ꧀ꦤꦶꦠꦶꦠꦶꦪꦁꦥꦭꦪꦂꦫꦤ꧀ꦠꦺꦠꦺꦭꦏꦭꦲꦶꦁꦗꦩꦤ꧀ꦱꦩꦤ꧀ꦠꦼꦤ꧀ꦲꦶꦁꦦꦭꦺꦩ꧀ꦧꦁꦱꦂꦠꦲꦶꦁꦗꦮꦶꦠꦼꦁꦔꦃꦲꦶꦁꦏꦁꦠꦤ꧀ꦱꦃꦢꦢꦺꦴꦱ꧀ꦥꦥꦺꦔꦶꦤ꧀ꦤꦤ꧀ꦤꦶꦥꦸꦤ꧀ꦠꦶꦠꦶꦪꦁꦲꦶꦟ꧀ꦝꦸꦲꦶꦁꦏꦁꦭꦩ꧀ꦥꦃꦒꦿꦩꦺꦤ꧀ꦲꦢꦸꦢꦸꦤꦸꦁ꧉ꦢꦺꦤꦺꦱꦸꦢꦤꦶꦁꦝꦠꦼꦁꦔꦶꦥꦸꦤ꧀ꦧꦺꦴꦁꦱꦲꦶꦟ꧀ꦝꦸꦲꦭꦩ꧀ꦥꦃꦒꦿꦩꦺꦤ꧀ꦝꦠꦼꦁꦏꦥꦸꦭꦺꦴꦮꦤ꧀ꦲꦶꦟ꧀ꦝꦶꦪ꧈ꦭꦁꦏꦸꦁꦩꦭꦶꦃꦲꦶꦁꦥꦸꦭꦺꦴꦗꦮꦶ꧈ꦲꦶꦁꦱꦊꦧꦼꦠ꧀ꦠꦶꦁꦠꦲꦸꦤ꧀ꦮꦭꦤ꧀ꦢꦶ꧇ ± 600 ꦲꦶꦁꦒꦶꦃꦥꦸꦤꦶꦏꦱꦉꦁꦠꦶꦠꦶꦪꦁꦲꦶꦟ꧀ꦝꦸꦲꦶꦁꦏꦁꦱꦩꦶꦢꦸꦢꦸꦤꦸꦁꦮꦺꦴꦤ꧀ꦠꦼꦤ꧀ꦲꦶꦁꦥꦸꦭꦺꦴꦗꦮꦶꦱꦩ꧀ꦥꦸꦤ꧀ꦠꦸꦩꦼꦁꦏꦂꦱꦂꦠꦏꦸꦮꦮꦶꦤꦶꦤ꧀ꦢꦏ꧀ꦏꦏꦼꦤ꧀ꦭꦩ꧀ꦥꦃꦒꦿꦩꦺꦤ꧀ꦥꦶꦪꦩ꧀ꦧꦏ꧀ꦝꦠꦼꦁꦏꦥꦸꦭꦺꦴꦮꦤ꧀ꦩꦺꦴꦭꦺꦴꦏꦸꦱ꧀꧈ꦢꦺꦤꦺꦏꦺꦤ꧀ꦢꦼꦭ꧀ꦭꦶꦥꦸꦤ꧀ꦧꦧꦂꦥꦶꦱꦤ꧀ꦧꦧ꧀ꦭꦩ꧀ꦥꦃꦒꦿꦩꦺꦤ꧀ꦱꦏꦶꦁꦲꦶꦟ꧀ꦝꦸꦮꦲꦸꦮꦠꦮꦶꦱ꧀ꦲꦶꦁꦠꦲꦸꦤ꧀ꦮꦭꦤ꧀ꦢꦶ꧇ 1000꧈ꦲꦶꦁꦤꦭꦶꦏꦱꦩꦤ꧀ꦠꦼꦤ꧀ꦲꦒꦩꦶꦆꦱ꧀ꦭꦩ꧀ꦥꦼꦚ꧀ꦕꦂꦮꦺꦴꦤ꧀ꦠꦼꦤ꧀ꦲꦶꦁꦲꦶꦟ꧀ꦢꦶꦪꦔꦗꦼꦁ (ꦲꦶꦟ꧀ꦝꦸꦱ꧀ꦠꦤ꧀) ꦱꦂꦠꦠꦶꦠꦶꦪꦁꦲꦒꦩꦶꦆꦱ꧀ꦭꦩ꧀ꦲꦤꦼꦁꦏꦂꦫꦏꦼꦤ꧀ꦲꦒꦩꦶꦤꦶꦥꦸꦤ꧀ꦏꦟ꧀ꦝꦶꦥꦥꦿꦁꦔꦤ꧀ꦲꦶꦁꦏꦁꦔꦤ꧀ꦠꦺꦴꦱ꧀ꦢꦩꦼꦭ꧀ꦏꦫꦶꦱꦏ꧀ꦏꦤ꧀ꦲꦒꦼꦁ꧉

